Kopja Informali ta' Sentenza

\

rrepete
MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta ta' I-24 ta' Novembru, 2005

Citazzjoni Numru. 224/2005

BANK OF VALLETTA p.l.c
VS
Patrick u Mariella mizzewgin BORG
[I-Qorti:

Rat I-Att ta¢-Citazzjoni mressaq fit-3 ta’ Marzu, 2005, li bih
u ghar-ragunijiet hemm imfissrin, il-Bank attur talab li jigi
dikjarat li sehhet wahda jew aktar Jrajjiet mahsuba
fkuntratt maghmul flI-20 ta’ Di¢embru, 2001, li biha jew
bihom I-imharrkin bagghu inadempjenti fl-obbligi li ntrabtu
bihom lejn il-Bank attur fl-imsemmi kuntratt; u talab ukoll li
l-istess imharrkin jigu kundannati jhallsuh il-bilan¢ li ghadu
dovut tant il-facilita’ bankarja moghtija lilhom bis-sahha ta’
dak il-kuntratt;

Rat in-Nota mressga mill-imharrka Mariella Borg fit-2 ta’
Gunju, 2005, li biha lagghet ghall-azzjoni attri¢i billi ma

tqisx li sehhew i¢-¢irkostanzi mahsuba fil-kuntratt i
jintitolaw lill-Bank attur li jitlob il-hlas; billi tgis i hu I-
imharrek I-iehor li ghandu jinzamm responsabbli ghall-hlas
mitlub u mhux hi; billi I-flus intuzaw ghax-xiri ta’ affarijiet li
jinsabu fidejh; billi qalet i trid tivverifika l-ammont dovut
billi saru xi hlasijiet; billi, ladarba bejnha u I-imharrek I-
iehor zewg@ha, ghaddejjin pro¢eduri ta’ firda personali,
jmissu jsir il-gsim tal-kreditu pretiz mill-Bank attur; u billi
hija tirrizerva li titlob it-tnehhija tal-ipoteka li geghda
tghabbi |-gid immobbli li gieghed jiggarantixxi d-dejn,
ladarba dak il-gid hu gid parafernali taghha;

Rat li I-imharrek Patrick Borg, notifikat kif imiss bl-atti tal-
kawza u bl-Awviz tas-Smigh, naqas li jressaq Nota tal-
eccezzjonijiet fiz-zmien lilu moghti mil-Ligi u kif ukoll li
jidher kull meta ssejhet il-kawza, u ghalhekk baqga’
kontumacdi;

Semghet ix-xhieda tal-partijiet;
Semghet is-sottomissjonijiet tal-avukati tal-partijiet;

Rat id-degriet taghha tal-lum li bih halliet il-kawza ghas-
Sentenza;

Rat |-atti kollha tal-kawza;

Ikkunsidrat:

lIli din hija azzjoni ghall-hlas ta’ bilan¢ ta’ kreditu dovut bis-
sahha I-ghoti ta’ facilita’ bankarja mahrug lil u fuq talba tal-
imharrkin  flimkien. [I-Bank attur jghid |i sehhew
kundizzjonijiet li minhabba fihom huwa jista’ jitlob il-hlas
ta’ kulma fadal x’jithallas minghand I-imharrkin;

[lli I-fatti li jirrizultaw mill-atti tal-kawza juru li bis-sahha ta’
kuntratt tal-20 ta’ Di¢embru, 2001, [-Bank attur silef lill-
imharrkin, flimkien u solidalment bejniethom, tlettax-il elf
lira Maltin (Lm13,000). Il-facilita’ nghatat biex isir bdil
strutturali u benefikati fil-post li fih kienu jghixu I-imharrkin.
L-imharrkin izzewgu fGunju tal-1995, izda rrizulta mix-

xhieda tal-imharrka i I-flus mislufa ntuzaw biex inxtara
sistema’ ta’ kompjuter u biex thallas depozitu fix-xiri ta’
vettura tal-ghamla Toyota Land Cruiser;

lIi ghal dawn I-ahhar tliet (3) snin, I-imharrkin Borg
ghandhom proceduri fil-Qorti ghall-firda personali. Il-
hlasijiet tal-bilan¢ dovut lill-Bank attur dwar I-istess facilita’
twaqqfu. L-imharrka m’ghandhiex impieg bi hlas.
Negozju li kien inbeda bejnha u zewgha wara z-zwieg
gieghed jitmexxa minn zewgha wahdu. F’Ottubru tal-
2004, il-Bank attur baghat jitlob lill-imharrkin biex ihallsu, u
dan ghamlu b’ittra uffi¢jali li giet notifikata lilhom bil-mezz
tal-affissjoni Novembru tal-istess sena. Fit-3 ta’ Marzu,
2005, infethet il-kawza;

llli I-Qorti ssib li, ghal dak li jirrigwarda I-bilan¢ mitlub mill-
Bank attur, il-provi mressga juru li dak il-bilan¢ huwa
minnu. ll-kwestjoni wahdanija mganqgla mill-imharrka
tirreferi ghall-komputazzjoni tal-imghax pretiz, ladarba I-
facilita’ kienet tikkonsisti fself u mhux fis-sura ta’
‘overdraft”.  Mix-xhieda in kontro-ezami moghtija mir-
rapprezentant tal-Bank jirrizulta ghas-sodisfazzjon tal-
Qorti li I-imghax komputat mill-Bank huwa mghax semplici
u mhux imghax kompost;

lIli ghal dak li jirrigwarda ¢-Cirkostanzi li dwarhom il-Bank
attur qieghed jghid li jista’ jitlob minnufih minghand I-
imharrkin il-hlas tal-bilan¢ dovut, wiehed josserva li I-
kuntratt ta’ self jahseb ghal ghadd ta’ c¢irkostanzi li, jekk
imgar issehh wahda minnhom, jwasslu ghall-jedd li I-Bank
jitlob minghand id-debituri tieghu |-hlas dovut minnufih. L-
imharrkin intrabtu b’din il-klawsola. Minn ezami tal-atti
processwali jirrizulta li sehhet [-ewwel cCirkostanza (ghax il-
hlasijiet ma baqghux isiru kif u meta kien imisshom);
sehhet it-tieni cirkostanza (ghax bin-nuqqas ta’ hlas
fwaqtu, I-imharrkin kisru r-rabtiet kuntrattwali taghhom) u
sehhet ukoll l-erbatax-il c¢irkostanza (billi ntlagtet b’'mod
sostanzjali I-hila tal-imharrkin  li  jwettqu r-rabtiet
kuntrattwali taghhom, u dan fid-dawl tal-problemi
matrimonjali taghhom u I-proc¢eduri gudizzjarji ghall-firda
personali li tnisslu minhabba f'hekk);

llli jifdal li jitgiesu l-aspetti guridi¢i tal-eccezzjonijiet tal-
imharrka Mariella Borg. Ma hemm I-ebda dubju li I-
gaghda personali bejn |-imharrkin ghenet mhux ftit biex
gabithom fejn geghdin illum. [I-Qorti ma ghandha I-ebda
dubju li s-sitwazzjoni mweghra ta’ konflitt personali hija
wahda rejali u mhux mahluga bhala skuza biex jinharbu I-
effetti tal-kuntratt. |zda huwa fatt li, meta tnisslu I-
obbligazzjonijiet tal-istess imharrkin lejn il-Bank attur,
dawn kienu ghadhom jghixu flimkien u ma kienx ghadu
beda jberrag bejniethom;

llli, b’zieda ma’ dan, |-oggetti miksuba bil-flus moghtija
b’self mill-Bank, inkisbu ghall-beneficcju taz-zewg
imharrkin, tant li I-karozza nkisbet fuq isem |-imharrka, u
s-sistema’ tal-kompjuter inxtrat ghall-vantagg tan-negozju
li l-imharrkin kellhom bejniethom. Dan jibga’ jghodd
minkejja Ii llum dawk |-oggetti nzammu mill-imharrek, u |-
imharrka hija m¢ahhda minnhom;

llli, mill-aspett purament legali, I-imharrkin dahlu ghall-
kuntratt flimkien u huma ntrabtu ghall-obbligazzjonijiet tal-
kuntratt b’mod solidali. Huma t-tnejn ko-debituri u hadd
minnhom ma dahal bhala garanti tal-iehor. Ghalhekk, i¢-
cirkostanzi personali ta’ bejniethom ma jistghux jibdlu din
il-gaghda legali jew jorbtu b’xi mod iehor lill-Bank attur.
Id-dejn dovut jibga’ wiehed u mhux magsum, u r-
responsabbilta’ tal-imharrkin dwar I-istess dejn tibga’
wahda solidali;

lli ghalhekk, fil-fehma tal-Qorti u filwaqt li ghandha I-akbar
moghdrija ghall-qaghda spjacevoli tal-imharrkin, |-
eccezzjonijiet imganglin mill-imharrka Mariella Borg ma
jistghux jintlagghu la biex jehilsuha mir-responsabbilta’
ghall-hlas u langas biex igeghlu lill-Bank attur jibdel il-
gaghda legali tieghu dwar I-imharrkin;

llli, mill-bqgija, l-ezistenza tad-dejn ma gietx serjament
attakkata jew migjuba fix-xejn bi provi li I-Qorti tista’
toqghod fughom;

Ghal dawn ir-ragunijiet, il-Qorti geghda taqgta’ u tiddeciedi
I-kawza billi:

Tilga’ I-ewwel talba u tiddikjara li sehhet wahda jew aktar
mic-¢irkostanzi mahsuba fil-kuntratt ta’ self li bihom il-
Bank attur jista’ jitlob minghand I-imharrkin il-hlas minnufih
tal-bilan¢ dovut skond I-istess self;

Tilga’ t-tieni talba u tikkundanna lill-imharrkin Patrick u
Mariella mizzewdin Borg biex, flimkien u solidalment
bejniethom, ihallsu lill-Bank attur is-somma ta’ tnax-il elf,
hames mija u sittax-il lira Maltija u hamsa u sebghin
¢centezmu (Lm12,516.45), flimkien mal-imghaxijiet legali
fug din is-somma b’effett mit-8 ta’ Jannar, 2005, sal-jum
tal-nlas effettiv; u

Tikkundanna lill-imharrkin ihallsu wkoll I-ispejjez tal-

kawza.

Moqgrija

< Sentenza Finali >

